
	Առաջարկության հեղինակը
	Առաջարկության բովանդակությունը
	Եզրակացությունը

	1.
	ՀՀ ԱԳՆ
	«Քաղաքացիական և քաղաքական իրավունքների մասին» միջազգային դաշնագրի՝ մահապատժի վերացմանն ուղղված երկրորդ կամընտիր արձանագրությունը (այսուհետ` Արձանագրություն) ստորագրվել է 1989թ. դեկտեմբերի 15-ին: 

Վերջին տարիներին Հայաստանի Հանրապետությունը շարունակել է ակտիվորեն համագործակցել Միավորված ազգերի կազմակերպության տարբեր ինստիտուտների, այդ թվում՝ ՄԱԿ Մարդու իրավունքների խորհրդի և ՄԱԿ Մարդու իրավունքների պայմանագրային մարմինների հետ։ 2019 թվականին Հայաստանը պատրաստվում է ընտրվել Մարդու իրավունքների խորհրդի անդամ, ինչը լրացուցիչ պատասխա​նատ​վություն է առաջ բերում մարդու իրավունքների ոլորտում ՀՀ միջազգային պարտա​վո​րությունների կատարման տեսանկյունից։ «Քաղաքացիական և քաղաքական իրավունքների մասին» միջազգային դաշնագրի՝ մահապատժի վերացմանն ուղղված երկրորդ կամընտիր արձանագրությունը ստորագրելու և հետագայում վավերացնելու արդյունքում Հայաստանի Հանրապետությունը կկատարի ՄԱԿ Համընդհանուր պարբերական դիտարկման շրջանակներում ստանձնած հանձնառությունը։ Մահապատժի վերացմանն ուղղված երկրորդ կամընտիր արձանագրությունը բխում է «Քաղաքացիական և քաղաքական իրավունքների մասին» միջազգային դաշնագրի (Հայաստանի Հանրապետության համար ուժի մեջ է մտել 1993թ. սեպտեմբերի 23-ին) 6-րդ հոդվածի տրամաբանությունից և, հաշվի առնելով այն հանգամանքը, որ ՀՀ Սահմանադրության 24-րդ հոդվածի համաձայն ոչ ոք չի կարող դատապարտվել կամ ենթարկվել մահապատժի, ուստի Արձանագրության ստորագրումը և հետագայում վավերացումը Հայաստանի Հանրապետության համար լրացուցիչ պարտավորություններ չի կարող առաջացնել:  «Քաղաքացիական և քաղաքական իրավունքների մասին» միջազգային դաշնագրի՝ մահապատժի վերացմանն ուղղված երկրորդ կամընտիր արձանագրությունը ստորագրել է 38 պետություն, ուժի մեջ է մտել 87 պետության համար: Հաշվի առնելով վերոգրյալը՝ ՀՀ արտաքին գործերի նախարարությունը «Քաղաքացիական և քաղաքական իրավունքների մասին» միջազգային դաշնագրի՝ մահապատժի վերացմանն ուղղված երկրորդ կամընտիր արձանագրության ստորագրումը Հայաստանի Հանրապետության վարած արտաքին քաղաքականության և ստանձնած միջազգային պարտավորություններին դրա համապատասխանության տեսանկյունից գտնում է նպատակահարմար՝ միաժամանակ կարևորելով իրավասու գերատեսչության կարծիքը:


	Ի տնօրինություն

	2.
	ՀՀ ֆինանսների նախարարություն
	Արձանագրության ընդունումը չի ենթադրում Հայաս​տանի Հանրա​պետու​թյան համար               ֆի​նանսական պարտա​վորու​թյուն​նե​րի                 առա​ջա​ցում, ուս​տի և՝ պետա​կան բյու​ջեի ծախսերի ավելացում: 

	Ի տնօրինություն

	3.
	ՀՀ տարածքային կառավարման և ենթակառուցվածքների նախարարություն
	 Ի պատասխան Ձեր գրության հայտնում ենք, որ «Պետական գույքի կառավարման մասին» ՀՀ օրենքի կարգավորման շրջանակում «Քաղաքացիական և քաղաքական իրավունքների մասին» միջազգային դաշնագրի՝ մահապատժի վերացմանն ուղղված երկրորդ կամընտիր Արձանագրությամբ  Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ի տնօրինություն

	4.
	ՀՀ պաշտպանության նախարարություն
	   Ի պատասխան Ձեր՝ «Քաղաքացիական և քաղաքական իրավունքների մասին» միջազգային դաշնագրի՝ մահապատժի վերացմանն ուղղված երկրորդ կամընտիր արձանագրության (այսուհետ՝ Արձանագրություն) կնքման վերաբերյալ եզրակացություն տրամադրելու մասին 23.07.2019թ. № 01/14.2/16294-2019 գրության՝ հայտնում եմ, որ ՀՀ պաշտպանության նախարարությունը չի առարկում վերոնշյալ Արձանագրության՝ Արձանագրության նախագծի   2-րդ հոդվածի 1-ին մասով նախատեսված վերապահումով կնքմանը:

	Ընդունելի չէ, քանի որ 
ՀՀ Սահմանադրության 24-րդ հոդվածի՝ յուրաքանչյուր ոք ունի կյանքի իրավունք, ոչ ոք չի կարող կամայականորեն զրկվել կյանքից, ոչ ոք չի կարող դատապարտվել կամ ենթարկվել մահապատժի:



	5.
	ՀՀ մարդու իրավունքների պաշտպան
	«Քաղաքացիական և քաղաքական իրավունքների մասին» միջազգային դաշնագրի՝ մահապատժի վերացմանն ուղղված երկրորդ կամընտիր արձանագրությունը (այսուհետ`  Արձանագրություն) ստորագրվել է 1989թ. դեկտեմբերի 15-ին:

Համարելով, որ մահապատժի վերացումը նպաստում է մարդու արժանապատվության բարձրացմանը և մարդու իրավունքների առաջադիմական զարգացմանը, Արձանագրությունը սահմանում է վավերացրած պետությունների իրավազորության տակ գտնվող յուրաքանչյուր անձի համար մահապատժի ենթարկվելու արգելքը: Վավերացնելով կամընտիր արձանագրությունը՝ անդամ պետությունները, ստանձնում են պարտավորություն իրենց իրավասության շրջանակներում ձեռնարկել բոլոր անհրաժեշտ միջոցները մահապատիժը վերացնելու ուղղությամբ (1-ին հոդված)։
Արձանագրությունը, լինելով մահապատիժը արգելող համաշխարհային ազդեցություն ունեցող միջազգային իրավական միակ փաստաթուղթը, սահմանում է մահապատժի արգելքի կանոնը բոլոր դեպքերի համար՝ բացառությամբ «պատերազմի ժամանակ կատարված ամենալուրջ զինվորական հանցագործությունների համար դատապարտման դեպքում» (2-րդ հոդված)՝ պայմանով, որ պետությունը այդ մասին վերապահում է արել Արձանագրությունը ստորագրելիս կամ վավերացնելիս։
Կամընտիր արձանագրությունը վավերացրել են թվով 87 պետություններ, իսկ Եվրոպայի Խորհրդի անդամ պետություններից բոլորը` բացառությամբ երկուսի, այդ թվում՝ Հայաստանի Հնարապետության։
 Ի դեպ, Արձանագրությամբ վերապահում անելու հնարավորությունից օգտվել է նաև Ադրբեջանը։

Սահմանադրության մակարդակով Հայաստանում մահապատժի արգելքի վերաբերյալ նորմեր ամրագրված են եղել դեռևս 1995 թվականից, որի գործողությունից ի վեր մահապատիժ չի կիրառվել։
 2015թ․ խնբագրությամբ ՀՀ Սահմանադրությունն ամրագրում է, որ յուրաքանչյուր ոք ունի կյանքի իրավունք, և ոչ ոք չի կարող կամայականորեն զրկվել կյանքից, դատապարտվել կամ ենթարկվել մահապատժի (24-րդ հոդված)։ Ճանաչելով կյանքի իրավունքը որպես բացարձակ և անօտարելի իրավունք՝ ՀՀ Սահմանադրությունը սահմանում է, որ կյանքի իրավունքն ենթակա չէ սահմանափակման արտակարգ կամ ռազմական դրության ժամանակ (76-րդ հոդված)։
Կյանքի իրավունքի ապահովման և մահապատժի կիրառումը բացառելու պարտականություն Հայաստանը ստանձնել է մի շարք միջազգային-իրավական փաստաթղթերով։ Ստանձնելով միջազգային պարտավորությունները՝ Հայաստանի Հանրապետությունը պարտավորվել է հանրապետության տարածքում մահապատժի վերացմանը ուղղությամբ անհրաժեշտ և բավարար քայլեր։ Հայաստանի Հանրապետությունը, վերահաստավելով մահապատժի վերացման հարցում իր հաստատուն դիրքորոշումը, միացել և բազմաթիվ անգամ կողմ է քվեարկել մահապատժի կիրառման արգելք սահմանող ՄԱԿ-ի Գլխավոր Ասամբլեայի բանաձևերին՝ այդ մասին հրապարակային հայտարարություններ անելով միջազգային հարթակներում։

Մահապատժի կիրառման արգելքը ամրագրված է նաև Եվրոպայի Խորհրդի մի շարք փաստաթղթերում։ Մասնավորապես, «Մարդու իրավունքների և հիմնարար ազատությունների պաշտպանության մասին» կոնվենցիայով «ոչ մեկին չի կարելի դիտավորությամբ զրկել կյանքից այլ կերպ, քան ի կատարումն դատարանի կայացրած դատավճռի` այն հանցագործության համար, որի կապակցությամբ օրենքով  նախատեսված է այդ պատիժը» (2-րդ հոդված): Կյանքի իրավունքի և մահապատժի կիրառման առընչությամբ Մարդու իրավունքների եվրոպական դատարանի (այսուհետ`  ՄԻԵԴ) նախադեպային իրավունքում դիրքորոշումներ մահապատժի կիրառման վերաբերյալ ավելի խիստ է։ ՄԻԵԴ-ի նախադեպային իրավունքով «խաղաղության օրոք մահապատիժն համարվում է պատժի անընդունելի, եթե ոչ՝ անմարդկային ձև, որն այլևս անթույլատրելի է 2–րդ հոդվածի ներքո»:
 Սույն որոշման լույսի ներքո ՄԻԵԴ-ը ամրագրել է, որ մահապատժի կիրառման կանխատեսության պատճառով մահապատիժը ֆիզիկական ցավ և հոգեկան ծանր տառապանքներ պատճառող մարդու դիտավորյալ և կանխամտածված ոչընչացումն է պետության կողմից։ Վերոնշյալ հանգմանաքը և մահապատժի իրականացման հետաձգման վերաբերյալ հետևողական պրակտիկան վկայում են այն մասին, որ հոդված 2-ը այսուհետ պարունակում է մահապատժի կիրառման արգելք բոլոր պայմաններում։

2003թ․ սեպտեմբերի 29-ին Հայաստանի Հանրապետությունը միացել է «Մարդու իրավունքների և հիմնարար ազատությունների պաշտպանության մասին» կոնվենցիային կից թիվ 6 արձանագրությանը, որի վավերացմամբ պետությունը ստանձնել է պարտավորություն իր ներպետական օրենսդրությունում բացառել մահապատիժը որպես պատժատեսակ։ Միաժամանակ կոնվենցիային կից թիվ 13 արձանագրությունը, որը վերաբերում է բոլոր հանգամանքներում մահապատժի վերացմանը, Հայաստանի Հանրապետությունը ստորագրել է 2006թ․ մայիսի 19-ին, սակայն դեռևս չի վավերացրել։
 Ի տարբերություն թիվ 6 արձանագրության, որը հնարավորություն է տալիս պետություններին ազգային օրենսդրությամբ մահապատիժ սահմանել պատերազմի ժամանակ կամ պատերազմի անխուսափելի սպառնալիքի դեպքում կատարված գործողությունների համար (2-րդ հոդված), թիվ 13-րդ արձանագրությունով արգելում է կիրառել մահապատիժ նույնիսկ պատերազմի ժամանակ կամ պատերազմի անխուսափելի սպառնալիքի դեպքում:
 «Բոլոր հանգամանքներում մահապատժի վերացման մասին» թիվ 13 արձանագրության ՀՀ սահմանադրությանը համապատասխանելու հարցը որոշելիս ՀՀ սահմանդրական դատարանը գտել է, որ այն համապատասխանում է ՀՀ սահմանադրությանը։

Արձագրությունը նույնպես նախատեսում է մահապատժի կիառման արգելք բոլոր դեպքերում, և մասնակից պետության իրավասության ներքո գտնվող ոչ մի անձ չի կարող ենթարկվել մահապատժի՝ բացառությամբ մահապատժի կիրառման հնարավորությունը պատերազմի ժամանակ կատարված ամենալուրջ զինվորական հանցագործությունների համար, եթե վավերացնող պետությունը հնարավորություն է ընձեռում անդամ պետություններին վերապահում այն վավերացնելուց առաջ։ Սույն նորմը, ընդհանուր առմամբ, նույնական է ՄԻԵԿ թիվ 6-րդ արձանագրության վերապահման հիմքերին։ Այնուամենանիվ, ի տարբերություն ՄԻԵԿ թիվ 6-րդ արձանագրության՝ կամընտիր Արձանագրությունը չի նախավեսում «պատերազմի անխուսափելի սպառնալիքի դեպքում կատարված գործողությունների» դեպքում մահապատժի կիրառման վերապահում անելու հնարավորություն։

Արձանագրության ստորագրման դեպքում ՀՀ-ը կարտահայտի իր ցանկությունը միանալ մահապատժի կիրառման շրջանակների սահմանափակման համաշխարհային միտումին: Ուստի, ՀՀ մարդու իրավունքների պաշտպանի աշխատակազմն առաջարկում է ստորագրել «Քաղաքացիական և քաղաքական իրավունքների մասին» միջազգային դաշնագրի՝ մահապատժի վերացմանն ուղղված երկրորդ կամընտիր արձանագրությունը։ 


	Ի տնօրինություն


� Տե՛ս «Մահապատժի վերացումը և այլընտրանքային պատժամիջոցները Հարավային Կովկասում․ Հայաստան, Ադրբեջան և Վրաստան», Penal Reform International կազմակերպության և Եվրպական Միության միասնական զեկույց, 2012, �HYPERLINK "https://cdn.penalreform.org/wp-content/uploads/2013/05/South-Caucasus-Research-Report-Death-Penalty-and-Alternatives-ENGLISH.pdf"�https://cdn.penalreform.org/wp-content/uploads/2013/05/South-Caucasus-Research-Report-Death-Penalty-and-Alternatives-ENGLISH.pdf�, �HYPERLINK "https://treaties.un.org/Pages/ViewDetails.aspx?src=TREATY&mtdsg_no=IV-12&chapter=4&clang=_en"�https://treaties.un.org/Pages/ViewDetails.aspx?src=TREATY&mtdsg_no=IV-12&chapter=4&clang=_en� 


� «It is provided for the application of the death penalty in time of war pursuant to a conviction of a person for a most serious crime of a military nature committed during wartime» // Տե՛ս �HYPERLINK "https://treaties.un.org/Pages/ViewDetails.aspx?src=TREATY&mtdsg_no=IV-12&chapter=4&clang=_en" \l "EndDec"�https://treaties.un.org/Pages/ViewDetails.aspx?src=TREATY&mtdsg_no=IV-12&chapter=4&clang=_en#EndDec�, 


� ՀՀ Սահմանադրության մեկնաբանություններ, Եր․ «Իրավունք», 2010, էջ 179-184։


� «Մահապատժի ի կատար ածման հետաձգում» (Moratorium on the use of the death penalty) ՄԱԿ-ի Գլխավոր Ասամբլեայի 2007 թ․դեկտեմբերի 18-ի բանաձև // �HYPERLINK "https://undocs.org/en/A/RES/62/149"�https://undocs.org/en/A/RES/62/149�, «Մահապատժի ի կատար ածման հետաձգում» (Moratorium on the use of the death penalty) ՄԱԿ-ի Գլխավոր Ասամբլեայի 2008թ․ բանաձև // �HYPERLINK "https://undocs.org/en/A/RES/63/168"�https://undocs.org/en/A/RES/63/168�, «Մահապատժի ի կատար ածման հետաձգում» (Moratorium on the use of the death penalty) ՄԱԿ-ի Գլխավոր Ասամբլեայի 2010թ․ բանաձև // �HYPERLINK "https://undocs.org/en/A/RES/63/168"�https://undocs.org/en/A/RES/63/168�, «Մահապատժի ի կատար ածման հետաձգում» (Moratorium on the use of the death penalty) ՄԱԿ-ի Գլխավոր Ասամբլեայի 2012 թ․ բանաձև // �HYPERLINK "https://undocs.org/en/A/RES/67/176"�https://undocs.org/en/A/RES/67/176�, «Մահապատժի ի կատար ածման հետաձգում» (Moratorium on the use of the death penalty) ՄԱԿ-ի Գլխավոր Ասամբլեայի 2014թ․ բանաձև // �HYPERLINK "https://www.undocs.org/A/RES/69/186"�https://www.undocs.org/A/RES/69/186�, «Մահապատժի ի կատար ածման հետաձգում» (Moratorium on the use of the death penalty) ՄԱԿ-ի Գլխավոր Ասամբլեայի 2016թ․ բանաձև �HYPERLINK "https://undocs.org/A/RES/71/187"�https://undocs.org/A/RES/71/187�, «Մահապատժի ի կատար ածման հետաձգում» (Moratorium on the use of the death penalty) ՄԱԿ-ի Գլխավոր Ասամբլեայի 2018թ․ բանաձև // �HYPERLINK "https://undocs.org/en/A/RES/73/175"�https://undocs.org/en/A/RES/73/175�,


� Օկանան (Öcalan) ընդդեմ Թուրքիայի, գանգատ թիվ 46221/99, 12 մայիս, 2005թ.


� Ալ-Սաադուն և Մուֆդի (Al-Saadoon and Mufdhi) ընդդեմ Միացյալ Թագավորության, գանգատ թիվ 61498/08, 2 մարտ, 2010 թ․


� Տե՛ս 


�HYPERLINK "https://www.coe.int/en/web/conventions/search-on-treaties/-/conventions/treaty/187/signatures?p_auth=73pM5mY5"�https://www.coe.int/en/web/conventions/search-on-treaties/-/conventions/treaty/187/signatures?p_auth=73pM5mY5� 


� «Մարդու իրավունքների Եվրոպական դատարան դիմելը» (Taking a Case to the European Court of Human Rights), 4-րդ հրատարակություն, էջ 574,


� ՀՀ Սահմանադրական դատարանի թիվ ՍԴՈ – 694 գործով որոշում, 17 ապրիլի 2007։





11

